
GOUVENE CUOMO ANONSE NOMINASYON ANDREW J. SPANO NAN KOMISYON KONSEY ELEKSYON
ETA NEW YORK

Gouvene Andrew M. Cuomo anonse jodia ke yo chwazi Andrew J. Spano nan Komisyon Konsey Eleksyon
Eta Nouyok la. Se Palmante Keith Wright nan travay li kom Prezidan Pati Demokratik Nouyok la ki te bay
lide pou chwazi Mesye Spano. Komisyon Konséy Eleksyon an sevi kom yon ajans bipatit ki responsab
administrasyon ak ranfosman lwa eleksyon yo nan Eta Nouyok.

Gouvene Cuomo di “Le li aksepte al jwenn Komisyon Konsey Eleksyon an, Andy pral vini ak yon karye
long nan sevis piblik e li pral respekte angajman Eta Nouyok pou eleksyon jis e responsab”. “Mwen vle di
Palmante Keith Wright mesi pou lide li te bay pou chwa sa e di Andy Spano byenvini nan Komisyon
Konsey Eleksyon Eta Nouyok la.”

Palmante Keith Wright di “Andrew Spano pral sévi kom yon diplis valab nan Komisyon Konsey Eleksyon
Eta Nouyok”. “Sa fé m yon kokennchenn plezi ke Gouvene Cuomo te dako ak chwa sa, e mwen si
Andrew pral sévi ak bon konprann e eksperyans li pou pwoteje entegrite eleksyon nan Eta Nouyok.”

Mesye Spano di, “Mwen santi m onore deske Gouvené Cuomo chwazi m nan Komisyon Konsey Eleksyon
Eta Nouyok la. Moun Nouyok yo merite yon moun kap veye nan Komisyon Konsey la, ki pou pwoteje
entegrite eleksyon nou yo e ki asire ke yo tande vwa pép la. Mwen paka tann pou mwen tounen kalite
moun sa e pou m travay ak lot Komisyoné yo pou ogmante entegrite eleksyon yo nan tout Eta a.”

Mesye Spano te travay kom yon pwofese, yon konseye ak yon administraté ni nan Vil Nouyok ni nan
Konte Westchester pandan préske trant lane. Li te ede tou tabli Federasyon Pwofesé Ini nan Vil Nouyok,
Federasyon sa chéche ogmante estanda edikasyon yo e defann dwa nan non kondisyon travay jis pou
pwofesyonel edikasyon.

Apre karye li nan edikasyon, Mesye Spano te sevi kom Grefye Konte Westchester pandan kat lane e apre
kom Prezidan Pati Demokrat la nan Konte Westchester. Nan lane 1998 yo te nonmen li Egzekitif Konte
Westchester pou twa tem. Mesye Spano te sevi tou kom yon manm komisyon Gouvéne SAGE e li se Vis
Prezidan Komisyon Konsey Manadjée yo nan Trump Park Residences ki nan Shrub Oak.

Akoz chwa sa, Mesye Spano al jwenn Komisyone Gregory P. Peterson ansanm ak Ko-Prezidan yo James
A. Walsh e Douglas A. Kellner.

